ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆ «ՄՇԱԿՈՒԹԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ ԳՈՐԾՈՒՆԵՈՒԹՅՈՒՆԸ ԴԱԴԱՐԵՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 16-Ի N 1667-Ն ԵՎ 2011 ԹՎԱԿԱՆԻ ՄԱՐՏԻ 24-Ի
 N 276-Ն ՈՐՈՇՈՒՄՆԵՐԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
	հ/հ
	Առաջարկության հեղինակը, գրության ամսաթիվը, գրության համարը


	Առաջարկության բովանդակությունը
	Եզրակացու-

թյուն
	Կատարված փոփոխությունը

	1. 1.
	ՀՀ ԿԱ պետական գույքի կառավարման վարչության 

31.10.2016 թ.
N  01/13.23/5539-16
գրության
	1. համաձայն Հայաստանի Հանրապետության կառավարության 2010 թվականի դեկտեմբերի 16-ի N 1667-Ն որոշման 1-ին կետով հաստատված կանոնադրության  43-րդ կետի` հիմնարկի գործունեության դադարեցնելու ժամկետը չի կարող պակաս լինել երկու ամսվանից, ուստի անհրաժեշտ է նախագծի 2-րդ կետը խմբագրել համապատասխանեցնելով վերոնշյալին:

2. նախագծի 3-րդ կետի 1-ին ենթակետում «լուծարման հանձնաժողով» բառերը փոխարինել «հանձնաժողով» բառով,

3. որոշման նախագծում նախատեսել դրույթ, համաձայն որի պետական հիմնարկի գործունեության դադարեցման արդյունքում ազատված անշարժ գույքը պետք է հանձնվի ՀՀ կառավարությանն առընթեր պետական գույքի կառավարման վարչությանը:

	Չի ընդունվել:
Չի ընդունվել:
Ընդունվել է:


	Քանի որ 2017թ. պետական բյուջեով մշակութային ծրագրերի իրականացման գրասենյակների պահպանման ծախսերի համար գումար նխատեսված չէ:
Քանի որ ՀՀ կառավարու-թյան 2016 թ. դեկտեմբերի 16-ի N 1667-Ն և ՀՀ կառավարու-թյան 2016 թ. հոկտեմբերի 7-ի N 1369-Ն որոշումների 42-րդ կետի համաձայն՝ հիմարկի հիմնադիրը կազմակերպությն գործունեության դադարման մաասին որոշմամբ նաև նշանակում է լուծրային հանձնաժողով:
Կատարվել է համապատասխան փոփոխություն:



	2. 
	ՀՀ արդարադատության նախարարության
01.11.2016 թ.

N  01/14/13946-16
գրության
	1. «Հայաստանի Հանրապետության մշակույթի նախարարության «Մշակութային ծրագրերի իրականացման գրասենյակ» պետական հիմնարկի գործունեությունը դադարեցնելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ նախագիծ) 1-ին և 2-րդ կետերն անհրաժեշտ է միավորել մեկ կետում, քանի որ հիշյալ երկու կետերն էլ վերաբերում են պետական հիմնարկի գործունեության դադարեցմանը:

2. Նախագծում անհրաժեշտ է լրացնել առանձին կետ, որով ուժը կորցրած կճանաչվի Հայաստանի Հանրապետության կառավարության 2010 թվականի դեկտեմբերի 16-ի N 1667-Ն որոշումը, որով հաստատվել է ՀՀ մշակույթի նախարարության «Մշակութային ծրագրերի իրականացման գրասենյակ» պետական հիմնարկի կանոնադրությունը: Հիշյալ դիտողությունը բխում է «Իրավական ակտերի մասին» ՀՀ օրենքի 72-րդ հոդվածի պահանջներից: 

3. Նախագծի 3-րդ կետի 2-րդ ենթակետում «երկամսյա» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:
4. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ կառավարությանն առընթեր պետական գույքի կառավարման վարչության հետ:

	Ընդունվել է:
Ընդունվել է:

Ընդունվել է:

Ընդունվել է ի գիտություն:


	Կատարվել է համապատասխան փոփոխություն:
Կատարվել է համապատասխան փոփոխություն:

Կատարվել է համապատասխան փոփոխություն:

Նախագիծը համաձայնեցվել է ՀՀ ֆինանսների նախարարության և ՀՀ կառավարությանն առընթեր պետական գույքի կառավարման վարչության հետ:


	3.
	ՀՀ ֆինանսների նախարարության
01.11.2016 թ.

N 01/11-1/24694-16
գրության
	1. Նախագծի 1-ին կետը, որով նախատեսվում է դադարեցնել Հայաստանի Հանրապետության մշակույթի նախարարության Մշակութային ծրագրերի իրականացման գրասենյակ պետական հիմնարկի (այսուհետ` Պետական հիմնարկ) գործունեությունը, ուժի մեջ է մտնելու պաշտոնական հրապարակմանը հաջորդող օրվանից: Սակայն, Նախագծի 2-րդ կետով նախատեսվում է սահմանել, որ Պետական հիմնարկի գործունեությունը համարվում է դադարած 2017 թվականի հունվարի 1-ից: Հետևաբար, Նախագծի 1-ին և 2-րդ կետերի միջև առկա հակասությունից խուսափելու նպատակով՝ առաջարկում ենք խմբագրել վերը նշված կետերը: 

Միաժամանակ, Նախագծի 3-րդ կետի 3-րդ ենթակետով նախատեսվում է համապատասխան հանձնարարական տալ ՀՀ մշակույթի նախարարին որոշումն ուժի մեջ մտնելուց հետո 10-օրյա ժամկետում Հայաստանի Հանրապետության օրենսդրությամբ սահմանված կարգով ապահովել Պետական հիմնարկի գործունեության դադարեցման արդյունքում Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալությունում հաշվառումից այն հանելու գործընթացը: 


        Վերը նշվածի կապակցությամբ առաջարկում ենք հաշվի առնել Նախագծի 2-րդ կետը, որով Պետական հիմնարկի գործունեությունը նախատեսվում է դադարած համարել 2017 թվականի հունվարի 1-ից: 

Բացի այդ, հաշվի առնելով, որ ՀՀ կառավարության 2010 թվականի հոկտեմբերի   7-ի թիվ 1369-Ն որոշման հավելվածի 42-րդ կետի համաձայն հիմնարկի լուծարման ժամկետը չի կարող պակաս լինել երկու ամսից` առաջարկում ենք վերանայել Նախագծի  2-րդ կետով նախատեսված Պետական հիմնարկի գործունեության դադարման ժամկետը, քանի որ լավագույն դեպքում Նախագիծը ՀՀ կառավարության քննարկմանը կներկայացվի ՀՀ կառավարության առաջիկա նիստին և ուժի մեջ կմտնի պաշտոնական հրապարակմանը հաջորդող օրվանից: Միաժամանակ, պարզ չէ՝ լուծարման գործընթացը մինչև 2017 թվականի հունվարի 1-ը չավարտելու դեպքում պետական բյուջեից լրացուցիչ միջոցների հատկացման անհրաժեշտություն կառաջանա, թե` ոչ: 

2. Նախագծի 2-րդ կետով սահմանվում է, որ Պետական հիմնարկի գործունեությունը համարվում է դադարեցված 2017 թվականի հունվարի 1-ից: Հաշվի առնելով, որ նշված ժամկետում 2016 թվականի բյուջետային տարին արդեն իսկ ավարտված կլինի` առաջարկում ենք հանել Նախագծի 5-րդ կետը, որով հանձնարարվում է ներկայացնել առաջարկություն ՀՀ 2016 թվականի պետական բյուջեում վերաբաշխում կատարելու վերաբերյալ:

3. Հաշվի առնելով այն հանգամանքը, որ Նախագծի 4-րդ կետով նախատեսվում է Պետական հիմնարկի լուծարումից հետո վերջինիս գործունեության դադարեցման պահից դրա հաշվեկշռում մնացած գույքն ամրացնել Հայաստանի Հանրապետության մշակույթի նախարարությանը` առաջարկում ենք Նախագծի 3-րդ կետի 1-ին ենթակետով ստեղծվող լուծարման հանձնաժողովի կազմից հանել ՀՀ ֆինանսների նախարարության ներկայացուցիչներին:

4. Հաշվի առնելով, որ Պետական հիմնարկի կանոնադրությունը հաստատվել է ՀՀ կառավարության 2010 թվականի դեկտեմբերի 16-ի թիվ 1667-Ն որոշմամբ` առաջարկում ենք Նախագծով ուժը կորցրած ճանաչել վերոնշյալ որոշումը: 

Հետևաբար, հիմք ընդունելով նշված առաջարկությունը, Նախագծի նախաբանում նշված «Հայաստանի Հանրապետության կառավարության 2010 թվականի դեկտեմբերի 16-ի № 1667-Ն որոշման 1-ին կետով հաստատված կանոնադրության 25-րդ կետի 2-րդ ենթակետի, 41-րդ, 42-րդ, 43-րդ կետերի պահանջները» բառերն անհրաժեշտ է փոխարինել «Հայաստանի Հանրապետության կառավարության 2010 թվականի հոկտեմբերի 7-ի N 1369-Ն որոշման 1-ին կետով հաստատված կանոնադրության 25-րդ կետի 2-րդ ենթակետի, 41-րդ, 42-րդ, 43-րդ կետերի պահանջները» բառերով: 


	Ընդունվել է:
Ընդունվել է:

Չի ընդունվել:
Ընդունվել է:

Ընդունվել է:

Ընդունվել է:


	Կատարվել է համապատասխան փոփոխություն, նախագծի  1-ին և 2-րդ կետերը միավորվել են:
Կատարվել է համապատասխան փոփոխություն:

Քանի որ 2017թ. պետական բյուջեով մշակութային ծրագրերի իրականացման գրասենյակների պահպանման ծախսերի համար գումար նախատեսված չէ:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

